
-mamlakatimizda majburiy tibbiy sug‘urta tizimini joriy qilishga puxta tayyorgarlik 
ko‘rish, tibbiy xizmatlarning minimal ijtimoiy paketini shakllantirishdir.

Sug‘urta bozorini o ‘rganish davomida bir qator xulosalarni shakllantirish mumkin. 
Birinchidan, bugungi kunda mamlakatimiz milliy sug‘urta bozori nisbatan tez rivojlanayotgan 
bo‘lsada, bugungi kun jahon talablariga to ‘liq javob bera olmaydi.

Ikkinchidan, mamlakat sug‘urta bozorining rivojlanganlik darajasini belgilovchi asosiy 
ko‘rsatkichlar bo‘lib mazkur mamlakatda bir yil davomida to ‘plangan jami sug‘urta 
mukofotlarining ushbu mamlakatda o‘sha yil davomida ishlab chiqarilgan yalpi ichki mahsulotga 
nisbati ko‘rsatkichi va ikkinchi ko‘rsatkich bir yil davomida to ‘plangan jami sug‘urta 
mukofotlarining mazkur mamlakatning aholi soniga nisbati ko‘rsatkichlari hisoblanadi.

Uchinchidan, aholida sug‘urta tashkilotlariga bo‘lgan ishonch hamda qiziqishning 
ortishida asosiy omil bo‘lib ushbu tashkilotlar tomonidan sug‘urtalanganlarga to ‘lab berilgan 
sug‘urta qoplamalarining hajmi hisoblanadi. To‘lab berilgan sug‘urta qoplamalari qanchalik ko‘p 
miqdorni tashkil etsa odamlarda shunchalik ushbu tashkilotlarga nisbatan ishonch ortib boradi va 
natijada sug‘urtalanuvchilar soni ham ko‘payadi. Ushbu ko‘rsatkich xorijiy mamlakatlarda 90 
foizgacha ham yetib boradi. Bizning mamlakatimizda esa bu ko‘rsatkich yigirma foizga ham 
yetmayapti.

To‘rtinchidan, Sug‘urta xizmatidan foydalanayotgan va foydalanishi mumkin bo‘lgan 
aholining aksariyat qismi, sug‘urta haqida to ‘liq ma’lumotga ega emas. Holbuki, bu sug‘urta 
turiga talabning ortishi sug‘urtalanuvchi va sug‘urtalanuvchiga moliyaviy holatini yaxshilashda 
o ‘zining salmoqli xissasini qo‘shadi.

Yuridik shaxslar sug‘urta qildirishi uchun, birinchi navbatda, ularga ishonch kerak. 
Jismoniy shaxslarga esa to ‘g‘ri ma’lumot. M a’lumotlar to ‘g‘ri va to ‘liq bo‘lishi ularni 
sug‘urtadan to ‘g‘ri va maqsadli foydalanishga jalb qiladi. Bu jarayonni amalga oshirish uchun 
sug‘urta bozoriga malakali mutaxasislar talab etiladi. Sug‘urta kompaniyalarida faoliyat 
yuritayotgan aksariyat hodimlar sug‘urta ishining mutaxassisi emas. Bir bo‘lim xodimi ikkinchi 
bo‘lim xodimining faoliyati, amalga oshirayotgan ishlari haqida ma’lumotga ega emas. Agentlar 
faoliyatida ham xuddi shunday muammo mavjud. Natijada sug‘urtalanmoqchi bo‘lgan shaxsga 
sug‘urta xizmatlari to ‘g‘ri va to ‘liq yetkazilmaganligi natijasida aholi to ‘liq ma’lumotga ega 
bo‘lmasdan sug‘urtaga bo‘lgan talabning pasayishi va faoliyatga nisbatan ishonmaslik holatlari 
yuzaga kelmoqda.

Mamlakatimiz sug‘urta bozorini rivojlangan mamlakatlar darajasiga yetkazishning eng 
muhim va asosiy omillaridan biri bu, O‘zbekistonda xorijiy mamlakatlar tajribasidan kelib 
chiqqan holda o‘zaro sug‘urtani joriy etish va bunda davlatning tashabbuskorligidan foydalanish 
sug‘urta sohasidagi bugungi kunning dolzarb masalasidir. Mamlakatda o‘zaro sug‘urtani joriy 
etish uchun avvalambor uning huquqiy ta’minotini yo‘lga qo‘yish, o ‘zaro sug‘urtani 
rivojlantirish maqsadida ushbu sohaga taalluqli imtiyoz va preferensiyalarni taqdim etish zarur 
deb hisoblaymiz. Shunday holatda o‘zaro sug‘urta, sug‘urtaning alohida shakli sifatida tijorat 
sug‘urtasi bilan parallel ravishda rivojlanadi va ko‘p sonli potensial sug‘urtalanuvchilarni 
sug‘urtaga jalb etish barobarida fuqarolarning moddiy farovonligini oshishida, ularning 
tadbirkorlik faoliyati bilan bog‘liq tavakkalchiliklarini kafolatlashda, korxona va tashkilotlarning 
barqaror faoliyat ko‘rsatishida muhim omil bo‘lib xizmat qiladi.

РУСТАМОВ МАКСУД СУВОЩ УЛОВИЧ 
Щ ТИСОДИЁТ ФАНЛАРИ БУЙИЧА ФАЛСАФА ДОКТОРИ (PhD) 

KICHIK BIZNES VA XUSUSIY TADBIRKORLIK SUBYEKTLARINING YANADA 
RIVOJLANISHIDA BANK TIZIMINING O’RNI

Mamalakatimizda yuqori o ’sish sur’atlarini yanada oshirish, hamda bank tizimini yanada 
jadal rivojlanish dunyoning rivojlangan davlatlari qatorida o’rin egallashi borasida keng ko’lamli 
ijtimoiy-iqtisodiy ishlar amalga oshirilmoqda. Mamlakat iqtisodiyotini yanada rivojlanishida 
kichik biznes va xususiy tadbirkorlik subyektlari alohida ahamiyatlidir. Prezidentimiz tomonida

qabul qilingan 2017 yil 7-fevraldagi PF-4947-sonli “O ’zbekiston Respublikasini yanada 
rivojlantirish bo’yicha Harakatlar strategiyasi to ’g’risida”gi farmoni bilan “2017-2021 yillarda 
O’zbekiston Respublikasini rivojlantirishning beshta ustuvor yo‘nalishi bo‘yicha Harakatlar 
strategiyasini tasdiqladi”403. Farmonning qabul qilinishi mamlakatimizni yanada rivojlanishiga 
asos bo’lib xizmat qilmoqda.

Mamlaktimizda amalga oshirilayotgan islohatlar strategiyasining samaradorligi, ayni 
vaqtda ham ko’plab davlatlar o ’z boshidan o’tkazayotgan inqirozga qarshi kurashish borasida 
to ’plangan tajribalar nufuzli xalqaro moliya va iqtisodiy institutlar, jahondagi yetakchi ilmiy 
markazlar tomonidan yuqori baholanayotganligini ta ’kidlab o’tishimiz lozim.

Taqqoslash uchun bir qator chet el davlatlarida kichik biznesning YAIMdagi ulushini olib 
qaraydigan bo'lsak, Fransiyada bu ko'rsatkich 62 foizni, Italiyada - 60 foizni, Yaponiyada - 55 
foizni, Germaniyada - 54 foizni, Buyuk Britaniyada - 53 foizni, AQShda - 52 foizni, 
Qozog'istonda - 25,6 foizni, Rossiyada -  20,0 foizni tashkil etadi404 Mamlakatlar iqtisodiy 
rivojlanganlik darajasini ko’rsatib beruvchi YAIM ko’rsatkichi tarkibida kichik biznes va 
xususiy tadbirkorlik subyektlarining ulushi oshib borishi bu ijobiy holat hisoblanadi.

■  Franerya ■  Italiya ■  O ’zbekiston ■  Y apo m /a ■  G v rm a m / a  В  Buyuk Brilaniya A Q S H  ■  O o zo g ie to n  ■  R ossiya

Dunyoning turli davlatlarida kichik biznesning YAIMdagi ulushi
(foizda)

Kichik biznes va xususiy tadbirkorlik subyektlarining ulushi ko’payib borishi, aholi 
daromadlarining yil sayin oshib borishiga xizmat qilmoqda. Jumladan, kichik biznes va xususiy 
tadbirkorlik subyektlarini banklar tomonidan qo’llab-quvvatlanayotganligi, ularning oson va 
qulay faoliyat olib borishiga imkon yaratmoqda. Banklar resurs bazasini yanada oshirish hamda 
ularning barqarorligini ta ’minlash borasida ham keng ishlar amalga oshirilmoqda. Banklar 
tomonidan kichik biznes va xususiy tadbirkorlik sub’yektlariga ajratilayotgan kreditlar hajmi 
yildan yilga o’sayotganligi ham buning asosi bo’lib hisoblanadi.

Mamlakat iqtisodiyotining rivojlanishida kichik biznes va xususiy tadbirkorlik faoliyati 
muhim rol o ‘ynaydi, xorijiy davlatlarda bu sohani rivojlantirish, jumladan, Germaniya, 
Finlyandiya, Norvegiya, Shvetsiya kabi davlatlarda mavjud ish o‘rinlarining qariyb 70 foizi 
kichik biznes hissasiga to ‘g‘ri keladi. Shuningdek, Xitoy, Yaponiya, Janubiy Koreya, Singapur 
va boshqa mamlakatlarda ham kichik biznesning iqtisodiyotdagi o‘rni juda muhim ahamiyatga 
ega hisoblanadi. Ayniqsa, Xitoyda eksport hajmining qariyb 60 foizi kichik biznes vakillari 
hissasiga to ‘g‘ri kelayotgani ham mazkur soha jahon iqtisodiyotida yetakchi o ‘rin egallaganini 
ko‘rishimiz mumkin.

403“O’zbekiston Respublikasini yanada rivojlantirish bo’yicha Harakatlar strategiyasi to’g ’risida”gi farmoni. 
07.02.2017. PF-4947.
404O‘zbekiston Respublikasi Prezidenti Shavkat Mirziyoyevning 2016-yil yakunlari va 2017-yilga mo‘ljallangan 
iqtisodiy dasturning eng muhim ustuvor yo‘nalishlariga bag‘ishlangan ma’ruzasi. (www.stat.uz sayti ma’lumotlari).

